
Službeni glasnik BiH, broj 13/22  (11.3.2022.) 
Na osnovu člana 2.9. stav (1) tačka 2., člana 2.2 stav (3) i (4) i člana 2.12. stav (2), (3) i (5) Izbornog zakona 
Bosne i Hercegovine ("Službeni glasnik BiH", br. 23/01, 7/02, 9/02, 20/02, 25/02, 4/04, 20/04, 25/05, 52/05, 
65/05, 77/05, 11/06, 24/06, 32/07, 33/08, 37/08, 32/10, 18/13, 7/14, 31/16 i 41/20), Centralna izborna komisije 
Bosne i Hercegovine je na 7. sjednici, održanoj 03.03.2022. godine, donijela 
 

UPUTSTVO 
 

O IZMJENAMA I DOPUNAMA UPUTSTVA O UTVRĐIVANJU KVALIFIKACIJA, BROJU, IMENOVANJU, 
OBUCI I RAZRJEŠENJU ČLANOVA IZBORNE KOMISIJE OSNOVNE IZBORNE JEDINICE U BOSNI I 

HERCEGOVINI 
 

Član 1. 

U Uputstvu o utvrđivanju kvalifikacija, broju, imenovanju, obuci i razrješenju članova izborne komisije osnovne 
izborne jedinice u Bosni i Hercegovini ("Službeni glasnik BiH", broj 67/21 i 73/21) u članu 10. stav (6) mjenja se 
i glasi "Svaki član konkursne komisije ocjenjuje sva tri odgovora kandidata jednom zbirnom ocjenom. Zbirna 
ocjena iz intervjua za odgovore kandidata za sva tri odgovora kandidata može biti u rasponu od 1. do 5. 
(Prilog: 2 Uputstva-Tabela 1). Konačna ocjena kandidata na intervjuu. predstavlja zbir ocjena koje je kandidat 
dobio od svakog člana konkursne komisije na intervjuu, podjeljena sa brojem članova konkursne komisije koji 
su provodili intervju i izvršili ocjenjivanje (srednja ocjena). 

U istom članu, u stavu (7), u drugoj tabeli-Dodatno bodovanje, iza riječi: "Prisustvo obukama u organizaciji CIK 
BiH" dodaje se crtica i riječi: "jednoj ili više obuka". 

U istom članu u stavu (8) na kraju rečenice, dodaju se riječi koje glase: "Konkursna komisija prilikom dodatnog 
bodovanja, kandidatu dodjeljuje broj bodova koji je po svojoj visini najpovoljniji za kandidata, i to po samo 
jednom osnovu. 

                                                                            Član 2. 

 
U članu 13. stav 1) tačka c) riječi: "ovjerenu diplomu" zamjenjuju se riječima: "ovjerenu kopiju diplome" a iza 
riječi: "stručnoj spremi" briše se tačka, dodaje zarez i riječi: "nostrifikovanu-priznatu diplomu ukoliko fakultet 
nije završen u Bosni i Hercegovini, uključujući i diplome stečene nakon 06.04.1992. godine, u nekoj od država 
nastalih raspadom SFRJ, a u skladu sa propisima nadležnog organa koji vrši nostrifikaciju-priznavanje 
inostranih diploma." 

                                                                        Član 3. 

Ovo Uputstvo stupa na snagu narednog dana od dana objavljivanja u "Službenom glasniku BiH" a objavit će se 
u "Službenim novinama Federacije BiH", "Službenom glasniku RS", "Službenom glasniku Brčko distrikta BiH" i 
internet-stranici Centralne izborne komisije BiH www.izbori.ba. 

03. marta 2022. godine 

Hvala što ste naš pretplatnik. Koristite pogodnosti koje dobijate 
pretplatom. 

O nama 
Javno preduzeće Novinsko-izdavačka organizacija SLUŽBENI LIST BOSNE I HERCEGOVINE. Sva prava pridržana. 
2014 

Adresa 
Džemala Bijedića 39/III 
71000 Sarajevo 
Bosna i Hercegovina 
Email: sllist@sllist.ba 


